Gwnewch yn siŵr eich bod yn ymarfer a pharatoi yn drylwyr! Byddwch yn frwdfrydig!

Y Cyntaf a’r Olaf - Datguddiad 22:13

Fi ydy'r Alffa a'r Omega, y Cyntaf a'r Olaf, y Dechrau a'r Diwedd.

(Mae yna sleid PowerPoint wedi ei baratoi i gyd-fynd â’r stori os dych chi’n dymuno ei ddefnyddio.)

Adnoddau: sleid PowerPoint a/neu gopi o’r wyddor Roeg (isod).

Faint ohonoch chi’n sy’n medru dweud y wyddor yn Gymraeg? (a,b,c, ayyb)

Be ydy’r llythyren gyntaf? (A) Be ydy’r 7fed lythyren? (E) Be ydy’r 12fed lythyren? (H) Be ydy llythyren olaf y wyddor Gymraeg? (Y)

Beth am y wyddor Saesneg – yr alphabet? Be ydy’r llythyren gyntaf? (A) Yr 8fed? (H) Y 15fed? (O) Be ydy’r llythyren olaf? (Z)

Ydy’r llythyren gyntaf a’r olaf yr un peth?

Heddiw dyn i am gael dysgu rhywbeth newydd! (Hwre) Y wyddor mewn iaith arall – Y Roeg.

Alffa ydy’r llythyren gyntaf – dwedwch Alffa. (Nodwch rhai llythrennau a chael y pant i ail-adrodd nes cyrraedd Omega).

Omega ydy’r llythyren olaf – dwedwch Omega.

Pwy sy’n cofio enw’r llythyren gyntaf yn y wyddor Roegaidd? A’r un olaf?

Dwedodd Iesu mai fo oedd yr Alffa a'r Omega, y Cyntaf a'r Olaf, y Dechrau a'r Diwedd.
Ydy o’n bosib u ni fod yn gyntaf ac olaf yn yr un ras? (Na).

Ydy A yr un peth a Y? (Na)

Ydy Alffa yr un peth ag Omega (Na).

Tybed pam oedd Iesu’n dweud mai fo oedd yr Alffa a'r Omega, y Cyntaf a'r Olaf, y Dechrau a'r Diwedd?

Rhaid i ni gofio fod Iesu’n wahanol i ni. Cyn i Iesu gael ei eni ym Methlehem roedd o’n byw yn y nefoedd. Ar ôl iddo farw ar y groes daeth o yn ôl yn fyw, ac mae’n fyw o hyd yn y nefoedd. Roedd Iesu yno pan greodd Duw y byd, a bydd Iesu’n yno pan mae ein byd ni’n dod i ben a Duw yn creu byd newydd perffaith.

Felly, Iesu ydy’r Alffa – am ei fod o yno ar gychwyn pob peth. Iesu ydy’r Omega – am y bydd o yno ar ddiwedd pob peth. 

Dwedwch yr adnod hefo fi,

(Iesu ydy’r)....Alffa a'r Omega, y Cyntaf a'r Olaf, y Dechrau a'r Diwedd.

Gweddi
Ein Tad, diolch i ti fod Iesu mor sbesial. Diolch ei fod yn ein caru ni ac eisiau i ni ddod i’w adnabod. Helpa ni i garu Iesu drwy’n bywyd. Diolch mai Iesu ydy’r Alffa a'r Omega, y Cyntaf a'r Olaf, y Dechrau a'r Diwedd. Amen.

